
ABSTRAK 

 

 

 

 Tiub pengumpulan darah (vacumtainer) merupakan salah satu alat yang 

digunakan untuk tujuan pemeriksaan kesihatan. Kadar penggunaan vacumtainer ini 

meningkat dari semasa ke semasa, menyebabkan kerajaan terpaksa mengimport alat 

ini dari negara luar. Sehingga kini tiada penguasaha tempatan yang mampu untuk 

menghasilkan alat ini. Satu kajian mengenai vakum yang tercipta dalam alat ini telah 

dilakukan tetapi tidak merangkumi bahagian penutup. Oleh yang demikian, cadangan 

telah dibuat untuk merekabentuk mekanisme yang boleh menutup tabung 

pengumpulan darah tersebut. Proses mekanisme mesin penutup ini dijalankan dengan 

menggunakan kaedah merekabentuk, dari segi menjana keperluan mesin, 

sehinggalah penghasilan rekabentuk terperinci. Mesin yang telah direkabentuk 

menggunakan konsep modular, yang mana ianya digunakan untuk sebarang saiz tiub 

pengumpulan darah dengan hanya menukar beberapa modul berlainan yang 

mempunyai saiz yang sama. Spesifikasi rekabentuk mesin ini dibuat berdasarkan 

spesifikasi kejuruteraan yang dipilih dan analisis yang dibuat dengan mengkaji 

struktur komponen dalam mesin ini. Hasil daripada kajian ini, saya telah mempelajari 

tentang proses pembangunan mesin yang mana ianya merangkumi aspek rekabentuk 

teknikal, analisis struktur, proses aliran dan kawalan terhadap mesin.    

ABSTRACT 

 

 

 

 Blood collection tube (vacumtainer) is a device used in health inspection 

which is the rate of utilization is increase from time to time, caused the government 

have to import this device from another the country. Nowadays, not have any local 

company are afford to generate this device. A study on vacuum created in the device 

was done before but not include the cap. So, this project has been made to design 

mechanism might close blood collection fund. The mechanism processes in this 

project carried out with using the design method from the aspect generate machine 

need, until produce the detail design. Machine designed by using the module concept, 

which is use for any size of blood collection tube just change a various modules, 

which have same size. The design specification made based on engineering 

specification which was chosen and analysis made by study the component structure 

in this machine. From the investigation, I have learned the process development of 

machine which is including technical aspects of design, structural analysis, flow 

process and machine control. 

A = Luas Permukaan, m

ηd = Safety of factor 

I = Moment inertia, m

BAB 1 

 

 

 

PENGENALAN PROJEK 

 

 

 

1.1      Latar belakang projek 

 

Projek Sarjana Muda (PSM) ini adalah salah satu matapelajaran yang wajib 

bagi setiap pelajar Universiti Teknikal Malaysia Melaka, (UTeM) untuk 

memperolehi segulung ijazah dalam bidang kejuruteraan mekanikal. PSM ini juga 

membolehkan setiap pelajar mengaplikasikan matapelajaran yang mereka pelajari di 

dalam kelas selama ini ke dalam projek ini. Terdapat banyak aplikasi yang boleh 

dipraktikkan untuk menjayakan projek ini termasuk dari segi teori, eksperimen, 

analisis, optimisasi dan sebagainya. 

 

 Projek ini menghasilkan mekanisme mesin yang boleh menutup tiub 

pengumpulan darah (vacumtainer) dan menganalisis bagaimana penggerak yang 

boleh diaplikasikan dalam mesin ini. Dalam konteks tajuk yang diberikan, 

berkemungkinan sebelum ini kita tidak pernah mengenal tiub pengumpulan darah ini, 

apatah lagi menggunakannya. Ini kerana alat ini biasanya digunakan di hospital, 

klinik, pusat rawatan, farmasi dan sebagainya. Oleh kerana kadar penggunaanya 

meningkat dari semasa ke samasa, satu kajian telah dibuat untuk menghasilkan 

tabung pengumpulan darah ini dalam pasaran tempatan tanpa perlu mengimport dari 

negara luar.  

  

 Biasanya, tiub pengumpulan darah ini sering digunakan semasa proses 

pendermaan darah dilakukan, kerana sebelum seseorang itu menderma darah, sampel 

darah mereka perlu diambil terlebih dahulu untuk di uji dan mengenalpasti  tiada 

sebarang virus yang boleh merebak, seperti HIV, Denggi dan sebagainya. Dengan 

yang demikian, darah yang diuji itu akan disimpan ke suatu tempat yang mana boleh 

mengekalkan kapasiti darah tersebut, iaitu dengan penggunaan konsep vakum.  

 

 Oleh kerana tiub pengumpulan darah ini telah mempunyai ciri-ciri vakum 

didalamnya maka konsep mesin ini hanya untuk menutup tiub.Oleh sebab itu, mesin 

yang dicipta ini memberi maklumat dan pengetahuan tentang mekanisme untuk itu 

boleh diaplikasikan pada mesin ini. Pada masa yang sama, penggunaan konsep 

penutup yang lebih bersesuaian dengan mesin itu akan dinyatakan dalam bab 4. 

Pelbagai konsep dan metodologi yang digunakan untuk menghasilkan mesin ini. 

 

 

 

1.2       Kepentingan projek 

 

  Sebagai salah satu syarat untuk mendapatkan Ijazah Sarjana Muda, yang 

mana para pelajar dapat mempelajari pelbagai kursus seperti kursus asas 

kejuruteraan, kursus teras sains, rekabentuk dan inovasi dan pelbagai kursus yang 

lain lagi. Selain itu, aspek–aspek praktikal juga dapat diaplikasikan oleh para pelajar 

menerusi eksperimen, sekaligus dapat mengulangkaji semula matapelajaran yang 

telah dipelajari sepanjang pengajian. Projek ini juga bertujuan sebagai gambaran bagi 

para pelajar untuk mengaplikasikan cara-cara dan aspek-aspek kejuruteraan yang 

terdapat dalam pembangunan sesebuah mesin. 

 

 

 

1.3      Objektif projek 

 

Merekabentuk mesin yang mengumpulkan tiub darah dan boleh menutup 

seratus buah tiub darah dengan penutup (cap) tiub pengumpulan darah masing-

masing dalam tempoh yang singkat.  

1.4      Skop:- 

 

i. Melakukan kajian ilmiah tentang tajuk projek ini. 

ii. Merekabentuk mekanisme penutup tiub darah. 

iii. Melakukan analisis struktur dan optimisasi terhadap penggerak yang 

menutup tabung pengumpulan darah. 

 

 

 

1.5       Ringkasan Laporan Projek 

 

 Projek ini dimulakan dengan mengenalpasti mekanisme yang paling sesuai 

untuk menutup tiub darah, antaranya dengan kaedah manual, sistem hidraulik, sistem 

pneumatik, dan sistem bermotor. Analisis tentang struktur ketahanan pada komponen 

perlu dilakukan apabila sistem yang sesuai telah dikenalpasti. Ini termasuk membuat 

ujian tekanan terikan (tensile stress), tekanan mampatan (compressive stress), tahap 

bengkokkan (bending moment) dan sebagainya. Kemudian, tahap keselamatan 

(safety factor) pada komponen dianalisis dengan mengambil kira tahap kekuatan 

(yield strength) pada material dengan analisis tekanan yang dikenakan. Ini adalah 

kerana untuk menilai sejauh mana kekuatan komponen yang direkabentuk untuk 

menolak penutup kepada vacumtainer. Optimisasi juga dilakukan ke atas komponen 

yang direka, supaya komponen itu memenuhi keperluan pengguna dari segi ekonomi, 

mudah dioperasi, selamat, dan lain-lain lagi. Di akhir projek ini, penjelasan yang 

terperinci tentang projek ini diaplikasikan dan diserap ke dalam rekabentuk terperinci 

(detail design). 

 

 

 

1.6 Pernyataan masalah  

 

 Pada masa kini, permintaan untuk tiub darah adalah meningkat dari masa ke 

semasa merangkumi semua negara di dunia ini, termasuk juga Malaysia. Pada masa 

yang sama, tiub darah yang digunakan tidak dikitar semula menyebabkan kerajaan 

banyak melabur untuk membeli tiub yang baru.  

 Kerajaan juga mengalami peningkatan permintaan untuk penggunaan tiub ini, 

yang mana kebanyakan tiub-tiub ini diimport dari syarikat dari luar negara. Dengan 

itu kita wajar melihat mana-mana syarikat tempatan yang mampu menghasilkan tiub 

darah berisi vakum didalamnya, sekaligus menghasilkan mesin penutup bagi koleksi 

tiub darah yang boleh menutup tiub-tiub itu dalam masa yang singkat, yang mana 

banyak diperlukan bagi penggunaan perubatan. 

 

 Pada dasarnya, syarikat-syarikat tempatan masih tidak mampu untuk 

menghasilkan tiub  darah ini, ini kerana ianya adanya halangan seperti ketiadaan 

mesin yang mampu menghasilkannya. Lebih-lebih lagi, pengeluar dari negara-negara 

asing tidak mahu berkongsi pengetahuan teknikal untuk menghasilkan produk-

produk farmasi seperti vacumtainer, steril, pemegang tiub, dan jarum.   

 

 Selain itu, masalah yang ada pada tiub pegumpul darah ini ialah penggunaan 

daya yang berlebihan untuk menutup cap kepada tiub. Proses secara manual akan 

menggunakan tenaga manusia dengan banyak apabila terdapat banyak tiub yang 

perlu ditutup secara langsung.        

Carta alir projek 

 

 

 

 

Pengenalan tajuk 

Kajian ilmiah 

Langkah-langkah 
kajian 

(methodology) 

Rekabentuk konsep 
No

Yes  

Konfigurasi rekabentuk 

(Parametrik) 

Pemilihan 
bahan 

Rekabentuk Terperinci 

Kesimpulan 

Yes  

No

Mula  

Analisis dan Optimisasi 

BAB 2 

 

 

 

KAJIAN ILMIAH 

 

 

 

2.1     Pemindahan Darah 

 

Pemindahan atau pendermaan darah ialah salah satu cara untuk memberikan 

darah seorang kepada seorang yang lain yang amat memerlukannya. Apabila 

kekurangan darah, manusia tidak dapat melakukan kerja dengan sempurna kerana 

darah yang sihat dan mencukupi amat diperlukan bagi melakukan sesuatu kerja. 

Jantung kita mengepam darah melalui salur darah ke organ-organ dan tisu-tisu di 

dalam badan. Salah satu fungsi darah yang amat penting adalah ia menghantar 

oksigen kepada setiap sel-sel dalam badan kita dan tanpa oksigen, badan kita akan 

menjadi tidak sihat, lemah dan tidak bermaya.  

 

Pemindahan darah berlaku apabila ada seseorang yang ingin mendermakan 

darah kepada orang lain. Kebiasaanya, proses pemindahan darah ini dilakukan di 

hospital dan pusat-pusat kesihatan, yang mana bertujuan untuk menyelamatkan 

nyawa seseorang walaupun pemindahan darah berlaku dalam kuantiti yang sedikit 

iaitu biasanya 1 pint (473mm). Kebiasaannya juga, mereka yang menderma darah 

adalah yang berusia melebihi 17 tahun. 

 

Pemindahan darah merupakan sesuatu yang amat penting dan berharga 

dimana darah-darah ini akan dikumpulkan di suatu tempat penyimpanan darah yang 

dinamakan Bank Darah. Mereka yang mempunyai penyakit seperti hepatitis atau 

AIDS tidak akan dibenarkan untuk menderma darah kerana mereka boleh 

